
Æðsta stig tilverunnar? Fjölbreytni! Gras og gras er ekki það sama. Vallarfoxgras, túnvingull, 
snarrótarpuntur og svo mætti áfram telja. Gras er frábært og 
undirstaða íslenska sauðfjár- og kúabúskaparins, hvort sem er 
heima á túninu, í úthaga eða í afréttum. Sumir halda jafnvel 
að hver og einn blettur, sem er ekki þakinn grasi (eða skógi), 
sé merki um hnignun og eyðimerkurmyndun. Auðvitað þarf 
að forðast uppblástur en sérstaklega í fjöllunum eru skriður 
og berir melar eðilegur hluti fjölbreyttrar náttúru. Ef maður 
skoðar þessa mela nánar, kemur í ljós að þeir eru ekki eins 
berir og maður hélt … 

Hér við hliðina sjást átta plöntutegundir (reyndar enn fleiri) 
sem þrífast mjög vel í mölinni, sumar þeirra þola jafnvel ekki 
þétt gras í kringum sig. Ein af þeim er holtasóley, þjóðarblóm-
ið, mjög duglegur landnemi á berum melum. Þjóðarblómið! 
Er kannski ástæða til að staldra við og hugsa aðeins um hið 
meinta „æðsta stig“ plöntulífsins og tilgang þess?

Síðan loftslagsumræðan byrjaði, virðist „æðsta stig tilver-
unnar“ vera skógur í augum margra, og kolefnisbinding eini 
tilgangur (plöntu-)lífsins. Ef allt snýst um „loftslagið“, í staðinn 
fyrir „umhverfið“ sem heild, og ef vistfræðin eru hunsuð, þá 
verður þessi þróun hættuleg. „Vistfræðilegt jafnvægi“ ætti 
einmitt þetta æðsta stig að vera. Þetta jafnvægi lítur mjög mis-
jafnt út, en óumdeilt er að fjölbreytni er mikilvægur hluti þess 
og mikilvægur mælikvarði ef „verðmæti“ vistkerfis er metið.

Hreinn greniskógur er til dæmis vistfræðilega alls ekki verð-
mættur – jarðvegurinn verður súr, mjög lítið ljós nær niður 
að honum og grenitré eru næstum það eina sem vex í honum. 
Hann nýtist bara þeim sem vilja sem mestan arð = timbur eða 
sem flest „stig“ í „loftslagsbókhaldinu“. Hvers konar skógur 
er æskilegur og hvar? Til að svara því þannig að samfélagið 
sem heild njóti góðs af, þarf í mörg horn að líta. Hér væri skýr 
stefna nauðsynleg og skipulag af hálfu yfirvalda.



Húsdýraparadísin er (enn) til: á Íslandi! Fram yfir 1980 borðuðu Íslendingar nærri eingöngu 
sauðfjárafurðir, í minna mæli afurðir kúa og nautgripa 
(og auðvitað fisk). En svo gott sem ekkert kjúklinga- eða 
svínakjöt sem er svo vinsælt í dag. Þetta var talsvert 
sjálfbærara en núverandi neysluvenjur Íslendinga (sjá 
samanburð kjöttegunda aftar í dagatalinu). 

Þá voru – og eru enn í dag! – íslenskir sauðfjár- og 
kúabændur fjölskyldur sem helga líf sitt skepnum 
sínum. Ekki verksmiðjur sem byggja afkomu sína á 
hormónagjöf og sýklalyfjum eins og tíðkast í útlöndum. 

Sauðfjár- og kúabændur eru að alla daga og allan 
sólarhringinn á vakt. Af hverju þola þeir þetta álag? 
Varla út af háum tekjum, þvert á móti. Það, sem gefur 
þessa orku, er sambúðin með lifandi verum: kindunum 
og kúnum sínum sem þeim þykir vænt um. 

Dýravelferð er því í hávegum höfð í búskapnum þeirra. 

Hvað þýðir það? 
•	 Ísland er ólíkt flestum Evrópulöndum hvað land-

búnað varðar. Enn eru 99 % íslenskra bænda sauð-
fjárbændur og kúabændur – sem þýðir: fjölskyldur 
með dýravænan búskap. 

•	 Svína- og kjúklingaframleiðendur eru innan við 1%.
•	 Vandamálin, sem eru algeng annars staðar í Evrópu, 

eiga þess vegna á Íslandi í miklu minna mæli við:  
ömurleg staða óteljandi húsdýra á litlu rými sem líta 
aldrei dagsins ljós, hormónar og sýklalyf til að auka 
afköst, of mikill skítur sem mengar umhverfið.

•	 Í þessum löndum er auðvitað æskilegt að minnka 
kjöt- og mjólkurneyslu. En það gagnstæða á við hér. 

•	 Minnkun kjöt- og mjólkurneyslu er því ekki bara 
óþarfi á Íslandi – heldur hún myndi einmitt eyði-
leggja þessa paradís. 

•	 „Þú bjargar lömbunum með því að borða lambakjöt!“

mynd: Magnús Hlynur Hreiðarsson mynd: Isak Jökulsson

mynd: Guðrún Lárusdóttir



Kjöt og kjöt - ekki það sama
Úr ýmsum áttum er fólk núna hvatt að minnka kjöt-
neyslu  – helstu rökin eru: 
•	 dýrin eru alin á korni/kjarnfóðri sem hægt væri 

að nota sem mannamat
•	 loft slagsáhrifi n
•	 dýravelferð/verksmiðjubúskapur
Við erum búin að tala um dýravelferð áður og um 
loft slag aft ar í dagatalinu. Hvort rökin varðandi 
korn/mannamat eiga við íslenska kjötframleiðslu, 
sýnir yfi rlitið til hægri. 

Svo má bæta við að innfl utt svína- og kjúklingakjöt 
er framleitt með sama kornmagni og hér á landi, en 
notkun hormóna og fyrirbyggjandi sýklalyfj a er 
algeng í útfl utningslöndunum, en bannað á Íslandi.

Hvað mörg kíló af korni eru notuð á 
Íslandi til að framleiða 1 kíló af kjöti?*

FAO, matvæla- og landbúnaðarstofnun 
Sameinuðu þjónanna, gerði umfangsmikla 
rannsókn 2017. Niðurstaðan er: 
„Animal production, in its many forms, plays 
an essential role in food systems, making use of 
marginal lands. [...] � ere [are huge] di� erences 
between production systems and species. For 
example, because they rely on grass and forages, 
grazing cattle need only 0.6 kg of protein from 
edible feed to produce 1 kg of protein in milk 
and meat, which are of high nutritional quality. 
[...] type of land used to produce livestock feed 
[... are] grasslands and pastures, two thirdsx of 
which [globally] cannot be converted to crop-
lands and can therefore only be used for grazing 
animals.“ 
xÞetta hlutfall er á Íslandi jafnvel í kringum 90%.

svínakjöt: 5 kg

kjúklingakjöt: 3 kg

nautakjöt, innifóðrun: 0 til 5 kg

nautakjöt, graseldi: 0 til 0,6 kg

lambakjöt: 0 til 0,2 kg

minna en 1 kg þýðir: kjötið verður til 
„úr engu“ (grasi/plöntum sem henta 
ekki til manneldis)

Hvað þýðir það? 
•	 Það er ekki til „hið eina 

sanna mataræði“ sem hent-
ar öllum þjóðum jafn vel.

•	 Á Íslandi hafa frá upphafi  
sauðfj ár- og nautaafurðir 
(og fi skur) verið undirstaða 
mataræðis – því sauðfé og 
kýr geta búið til mat „úr 
engu“, plöntum sem henta 
ekki til manneldis. Það er 
gnægð af þessum plöntum, 
sérstaklega fj ærri byggð.

•	 FAO tekur undir að einmitt 
slík framleiðsla er æskileg 
til að tryggja fæðuöryggi 
heimsins á sjálfb æran hátt.* Hér vantar folalda-/hrossakjöt. Það er aldrei framleitt með notkun kjarnfóðurs.



Að bita gras er eins og að tína ber. Þýska ríkið borgar bændum fyrir sauðfjárbeit
Sauðfé gerir gróðurinn fjölbreyttan og öflugan. Því borgar þýska 
ríkið (og fleiri lönd) sauðfjárbændum fyrir beit. Fyrir marga 
þeirra er „beitarþjónustan“ aðaltekjulindin. 
•	 Vistkerfið „grasland“ þarf grasbíta til að vera áfram gras-

land. Þetta jafnvægi hefur þróast í milljónir ára. 
•	 Gras sem kindin bítur er eins og bláber eða eins og epli sem 

er tínt af trénu. 
•	 Sumir halda að beit á grasi sé eins og að fella tréð. En það er 

öfugt (nema ef um ofbeit er að ræða). 
•	 Kindin nýtir þann part plöntunnar sem er eins og ávöxtur. Gerir 

hún það ekki, eykst sinuhlutfallið, grasplantan kafnar. Bruna-
hættan eykst. Ágengar tegundir (t. d. hvönn) verða yfirgnæfandi.

•	 Kindin skilur eftir áburð sem grasplantan nýtir sér.
•	 Kindin þéttir jarðveginn (með traðki) og gerir hann minna  

viðkvæman fyrir uppblæstri. 

mynd: Svava Guðbjörg Georgsdóttir Hvað þýðir það? 
•	 Sauðfjárbeit, ekki síst á afskekktum  

fjallasvæðum, er ómissandi: til að 
viðhalda grasi og fjölbreyttu plöntulífi.

•	 Ofbeit ber auðvitað að forðast en hún 
er sjaldgæf í dag.

•	 Því sauðfjárstofninn í dag er ekki nema 
þriðjungur þess sem var á tímabili. 
Auk þess er tíðarfarið hlýrra en þá.

•	 Víða er þess vegna of lítil beit til vand-
ræða.

•	 Jafnvel FAO bendir á að hlutverk  
grasbíta er mikilvægt, sérstaklega  
jórturdýra. – Erfitt að trúa þessu?  
En hví slærðu samt garðinn þinn?



Íslenska sauðkindin bjargar sér - og er afurðamesta kyn heimsins
Þú og ég værum ekki hér í dag án íslensku sauðkindarinnar. Það er 
staðreynd að hesturinn og sauðkindin gerðu þjóðinni kleift að lifa 
af á Íslandi þrátt fyrir mjög erfiðar kringumstæður liðinna alda. 
•	 Að hafa í sig og á: Allt kom frá kindinni. Ull og gærur í föt og 

skó, nærri allt hitt í mat, ekki síst mjólkin. 
•	 Samt er íslenskt sauðfé mjög „hagstætt í rekstri“. Það þarf ekki 

kjarnfóður (korn). Gras og hey dugar, það getur líka nýtt tor-
meltanlegar plöntur eins og kjarr. 

•	 Og það þarf ekki húsaskjól nema í mjög vondu veðri – þótt 
flestar kindur séu í raun á veturna inni í dag. 

•	 Nútímaræktun veldur því að íslenskar ær eru afurðamestar 
af öllum sauðfjárkynjum í heimi, þótt önnur kyn séu talsvert 
stærri og þótt þessi kyn lifi að stórum hluta á kjarnfóðri. 

•	 Þær hafa lært að bjarga sér fjærri byggð og eftirliti. Sérstaklega for-
ystufé, einstök ræktunarlína: líklega greindustu kindur í heimi.

Hvað þýðir það? 
•	 Íslenska sauðkindin sker sig úr 

öllum öðrum sauðfjárkynjum 
heimsins: Hún býr enn yfir villi-
fjárhæfileika – en er á sama tíma 
afurðamesta sauðfjárkyn heimsins. 

•	 Ómissandi hluti af því er frelsið 
sem íslenskt sauðfé hefur notið frá 
landnámi.

•	 Þessi sambúð manns og fjár hefur 
þróast á Íslandi í meira en 1100 
ár: Sauðfé breytir plöntum, sem 
mannfólk getur ekki nýtt, í dýr-
mætar og fjölbreyttar afurðir.

•	 Þessa einstöku eiginleika þarf að 
varðveita – og þess vegna þarf að 
varðveita aldagamla frelsið.

dæmi Skrapatunguafrétt: um 50 ha í forgrunni, um 
60 ha í dalnum í bakgrunni;    = 1 kind eða lamb



Lífið í náttúru, göngur og réttir: sauðfjártengd menning endurspeglar Ísland sem heild
Göngur á haustin: Undir stjórn fjallkónga eða gangnastjóra er farið í 
fjárleit og kindurnar reknar til byggða. 
•	 Gangandi, ríðandi, á fjórhjóli. Leiðir eru oft langar og göngur geta 

tekið heila viku – í steikjandi hita, svartri þoku eða stórhríð. 
•	 Ungir og aldnir gista í kofum fjarri rafmagns- og símasambandi 

eins og í gamla daga. 
•	 Úthald, ratvísi, þekking og reynsla eru nauðsynleg til að ná mark-

miðunum: að ná öllum kindum heim fyrir veturinn. 
•	 Gangnamenn (sem eru auðvitað líka konur) eru hér oft að vinna af-

rek: sambærileg við afrek frægra íþróttamanna eða björgunarsveita. 

Og réttir – þegar bændur og hjálparlið finna kindurnar sínar á meðal 
þúsunda einstaklinga:
•	 Þær hafa alltaf haft mikið aðdráttarafl, ekki síst fyrir þéttbýlisbúa 

(og ferðamenn). Margir ferðast langar leiðir til að vera með.

Hvað þýðir það? 
•	 Göngur og réttir krefjast mikilla 

og dýrmætra hæfileika – sem voru 
lífsnauðsynlegir áður fyrr en eru að 
glatast í nútímasamfélaginu.

•	 Samstarf, félagsskapur og náin þekk-
ing á náttúrunni eru eftirsóknarverð 
atriði fram á þennan dag.

•	 Engin önnur búgrein er með þannig 
hefðir og menningu sem endur-
speglar eins vel Ísland, eins og það 
hefur verið í meira en 1100 ár.

•	 Þessar hefðir tengja enn í dag unga 
og aldna, bændur og þéttbýlisbúa. 

mynd: Sarah Holzemmynd: Daniel Bruun 1898



Um kolefnisspor landbúnaðarins – og CO2-vottorð
Sumir halda að íslenskur landbúnaður sé stórmengandi – 
það mengandi að það sé loftslagsvænna að leggja hann af og 
flytja inn allan mat í staðinn. Myndin til vinstri gefur hins 
vegar nokkra hugmynd um raunveruleikann (tölur frá Hag-
stofu og Ferðamálastofu Íslands). Þar koma fram nokkur 
dæmi úr hagkerfi Íslands. Myndin segir sína sögu. Bara þessi 
761 skemmtiferðaskip til dæmis sem komu til landsins í 
fyrra losuðu talsvert meira en allur íslenskur landbúnaður 
á meðan þau dvöldu við Íslandsstrendur. Þá má nefna að 
útreikningar varðandi losun úr framræstu landi eru um-
deildar og tölur fyrir landbúnaðinn líklega enn lægri. 

Auk þess vorum við að skoða hvað myndi gerast ef losun 
þessara hagkerfisdæma yrði jöfnuð út með því að planta 
trjám – sem sumum finnst snilldarlausn og meira að segja 

hægt að græða á því (viðskipti með kolefnisvottorð). Það 
er líffræðilega ekki alls staðar hægt að planta trjám – við 
miðum hér við flatarmál skóga/kjarrs við landnám sem er 
talið u.þ.b. 28.000 km2. (Þetta er algjör hámarkstala því allt 
núverandi landbúnaðarland og öll þéttbýli þyrfti þá að  
breyta í skóg líka.) Til samanburðar: Allur ræktaður skógur í 
dag nemur um 500 km2. 

Bara til að jafna út losun frá álframleiðslu þyrfti að planta 
trjám í 14% þess lands. Ef við tökum bara þessi sex dæmi 
hér til vinstri, þá nema þau samtals 50% þess lands – þótt 
fiskiskip, flutningabílar o.s.frv. séu enn ekki með. Það er því 
að okkar mati augljóst að svoleiðis kerfi getur ekki gengið 
upp – ekki síst ef Ísland ætlar að halda áfram að selja kol-
efnisvottorð til annara landa.

Fjölbreytni er málið – 

- 500.000 1.000.000 1.500.000 2.000.000 2.500.000

ísl. landbúnaður 2020

flutningar með flugi

álverin þrjú 2020

skemmtiferðaskip 2022

fólksbílar 2022

bílaleigubílar 2022

Þetta eru bara nokkur dæmi, það vantar m.a. fiskiskip, flutningabíla, flutningaskip, iðnað.

* það mörg prósent (skóg-) 
  ræktanlegs lands á Íslandi    
  þyrfti að breyta í skóg  
  til kolefnisjöfnunar

Losun CO2 á ári (t)
Hvað þýðir það? 
•	 Miðað við lykilhlutverk 

íslensks landbúnaðar með 
alla sína kosti er losun frá 
honum mjög lítil. Til að 
„bjarga loftslaginu“ ætti 
að einbeita sér í staðinn að 
þeim þáttum sem losa mest.

•	 Og: Ekki bara skógur 
bindur kolefni og fram-
leiðir súrefni, heldur allar 
plöntur! Til dæmis kjarr, 
lyng; og ekki síst gras – sem 
er einmitt aðalstoð íslensks 
sauðfjár- og kúabúskapar. 



„ESB-reglugerðir“
•	 Eru miklir hagsmunir Íslands í húfi ?
•	 Er þetta eina mögulega túlkun reglu-

gerðanna? Er búið að leita aukaálits?
•	 Hvað gerir Noregur í þessu?
•	 Hefur verið formlega sótt um 

undanþágu?
•	 Ef reglugerðunum er ekki fylgt – 

hvað gerist í versta falli?
•	 Hefur verið látið á það reyna?

gerðanna? Er búið að leita aukaálits?

„kolefnisbinding“
•	 Hvað gerist umfram þessa 

fyrirhugaða kolefnisbindingu? 

•	 Breytist vistkerfi ð? Fuglalífi ð?

•	 Eykst eða minnkar tegundarfj ölbreytni? 

•	 Hvaða tegundir tapast? Hvað þýðir það?

•	 Koma upp vandamál fyrir bændur eða sjó-

menn sem hafa verið á staðnum alla tíð?

„Töfraorð“ sem gervirök - spurðu spurninga!
Loft slagsmál, kolefnisbinding, fæðuöryggi, skuldbind-
ing Íslands, ESB-reglugerðir, ný störf, fj árfestingar …
Sum slagorð koma fyrir í svo gott sem hverju ávarpi eða 
hverri grein – í einhvers konar réttlætingarskyni. Þau 
eru einhvers konar töfraorð: Ræðufl ytjandinn sem notar 
þau getur verið viss um að enginn þorir að gagnrýna 
hann, því það má ekki draga eitthvað í efa sem var sagt í 
„skjóli“ töfraorðsins.

En í mörgum tilfellum eru þessi slagorð gervirök og á 
bak við þau liggja í raun einkahagsmunir – eða skortur 
á haldbærum tölum. 

Við óskum þess að þú þorir að spyrja samt, þótt ræðu-
fl ytjandinn sé jafnvel í sama fl okki og þú …

fyrirhugaða kolefnisbindingu? 
Breytist vistkerfi ð? Fuglalífi ð?
Eykst eða minnkar tegundarfj ölbreytni? 

„loftslagsmál“•	 Er eitthvað gert til að minnka losun? 
Eða er bara „kolefnisjafnað“?

•	 Ef já: Skiptir þessi losun virkilega máli? 
Eða eru aðrir mengunarvaldar miklu 
stærri – en of áhrifaríkir?

•	 Henta þessar framkvæmdir virkilega 
best? Eða gefa þær bara mestan arð? 

Ef já: Skiptir þessi losun virkilega máli? 

„ný s
törf“

•	 Hversu mörg?

•	 Hvers konar störf? 

•	 Eru þau framtíðarstörf?

•	 Er það æskilegt fyrir samfélagið að 

fj ölga þess konar störfum?

„ný s
törf“

Hversu mörg?

Hvers konar störf? 

„fjárfestingar“•	 Hvað er greitt með þessu fé? Eitthvað sem er framleitt í héraði eða a.m.k. á Íslandi? •	 Hver fær þá þetta fé? Erlend fyrirtæki, fyr-irtæki langt frá eða heimamenn?•	 Ef erlend fyrirtæki: Hvert er hlutfallið „fj ár-festingarupphæð : ný langtímastörf “?



Óformlega björgunarsveitin - bændur bjarga Hvað þýðir það? 
•	 Enn búa rúmlega 2000 sauð-

fjár- og kúabændur vítt og breitt 
um landið. Þegar þú ekur frá 
Reykjavík til Akureyrar,  
keyrirðu ekki nema í gegnum 
3 þéttbýli – en framhjá fleiri en 
200 sveitabæjum.

•	 Langflestum bændum finnst 
sjálfsagt að bjarga þeim sem 
lenda í vandræðum. Og ólíkt 
bílabjörgunarfyrirtækjum þiggja 
þeir venjulega enga greiðslu. 

•	 En hvað ef þú verður strand og 
næsti bær er í eyði – eða í eigu 
einhvers með lögheimili langt 
frá? Tjah ...Við Ytri-Bakka, Eyjafirði. Vikar Mar Valsson dró upp 

lögreglubíl sem hafði fest sig (og tók myndina).

Við Syðri-Hofdali í Skagafirði. Ferðamaður lenti í ræsi, Atli Már Traustason 
bjargaði honum (og tók myndina).

Á Þverárfjallsveginum. Einar í Veðramóti og Bragi á 
Þverá bjarga fólksbílakerru sem lenti út af.

... og fleiri dæmi: 
•	 „Við eigum nú ekki myndir en við 

höfum hjálpað ófáum túristum sem eru 
villtir eða með bilaða bíla. Eitt aðfanga-
dagskvöld keyrði einn útaf og björgu-
narsveitin hringdi i okkur. Hann fékk 
gistingu hér af þvi ekki var þorandi að 
reyna að draga bílinn upp.“ Auðbjörg 
Elísa Stefánsdóttir, Hvannabrekka

•	 „Á ekki myndir en man að í eitt skiptið 
sprakk hjá fólki og komu þau labbandi 
heim, fengu kaffi á meðan pabbi lánaði 
manninum dekk og þeir settu það 
undir bílinn, engin borgun þegin. Og 
viti menn, svo var dekkið komið aftur 
heim að dyrum einn daginn!“ Jóhanna 
Bergmann Þorvaldsdóttir, Háafelli



„Kúreki“ norðursins - og góði hirðirinn á sama tíma

mynd: 
Árborg Ragnarsdóttir Í Vestmannaeyjum. Mynd: Gunnar Ingi Gíslason

Eftirleit í Kolbeinsdal. Sjálfsmynd:  
Eysteinn Steingrímsson, Laufhóli.Í Vestmannaeyjum. Mynd: Gunnar Ingi Gíslason

Í Mjóafirði. Mynd:  
Aðalheiður Elfríð Heiðarsdóttir


